
Tr o bok ou taks lo Bennzin ek Dy ez el
Bennzin ek Dyezel in ogmant ankor

Lendi. Gouvernman pa ti ganny
kouraz pou anons nouvo pri sa de

komodite Dimans swar lo SBC. Zot in
prefere les dimoun ganny sa sok pourzot
menm Lendi letan zot in al pran kar-
biran. Nouvo pri i koumsa: Bennzin in
monte sorti R11.50 pou vin R16, en logman-
tasyon R4.50. Sa i osi reprezant en logman-
tasyon 39.1%.  Dyezel in monte sorti R12
pou vin R17.75. en logmantasyon 47.1%. Sa
ki osi sokan se lefe ki taks ek GSTki fer sa
komodite ariv sa pri. Finalman lepep
Seselwa in konn laverite.

Vre pri sa bann komodite
Swivan sa logmantasyon ki’n vin koman en
sok pour Seselwa, Mr. Ramkalawan ti demann
en kestyon irzan Minis Finans dan Lasanble,
Mardi le 3. I ti demann Minis pou fer kler ki
bann konponan ki ganny konsidere letan pe
desid pri final ki bennzin ek dyezel i vann. La
repons ki Minis ti donnen: 
Dyezel parlit
Pri letan i ariv Sesel: 8.50
Taks Gouvernman: 6.00
GST : 2.00
Profi SEPEC : 1.00
Profi lo stasyon : .25
Total :      R17.75

Bennzin par lit
Pri letan i ariv Sesel: 6.75
Taks Gouvernman: 6.00
GST : 2.00
Profi SEPEC : 1.00
Profi lo stasyon : .25
Total :      R16.00

Deswit nou war ki se taks ki Gouvernman i
mete lo sa komodite ki fer li vin sa degre ser.

Taks i reprezant 50%
Letan ou fer en pti kalkil ou dekouver ki taks
ki Gouvernman i mete lo sa 2 komodite i
reprezant anviron 50% zot pri. Savedir si
Gouvernman ti deside redwir taks sa
komodite ti ava osi redwir. Analiz ki bokou
dimoun pe fer se ki si vreman Gouvernman
ti’n pli byen fer zot plan, pei ti ava annan
enpe rezerv, e sa ti ava kapab ganny servi
dan sa moman difisil pou redwir pri karbiran
anmenm tan ki ti ava en lankourazman pour
prodiksyon. Malerezman, Gouvernman
SPPF, pli enterese avek ranmas larzan dan
en fason pli vit e prefere les son pep soufer.

Devaliasyon i ede tap nou for
Malgre ki SPPF i refize aksepte ki
devaliasyon roupi i annan en gran rol pou
zwe dan fer lavi vin ser Sesel, sa i en realite.
In ler pour dimoun konpran sa tre byen e
aksepte sa realite. Pri karbiran i montre nou

sa. Si nou roupi pa ti’n devalye, en dolar ti
pou kout anviron R6. Donk olye pey en lit
dyezel R8.50, nou tya pey R6.50 e en lit
bennzin tya kout R4.75 pou ariv Sesel. Sa ti
ava fer sa 2 komodite kout pli bon marse
konpare avek sa ki i ete ozordi. Alor ki man-
nyer eski SPPF i kapab zis blanm tou keksoz
lo sa ki pe arive deor Sesel san blanm zot
lekor pour move planifikasyon nou lekono-
mi?

Lavi pe vin pli difisil
Direksyon ki Sesel pe ale pa bon ditou. Pei
napa gran rezerv, nou pe pran plis loan, e tou
keksoz otour nou pe ogmante.Seselwa pe
soufer. Avek pri karbiran ki’n ogmante tou
keksoz pou osi vin pli ser. I kler ozordi ki sa
gouvernman SPPF in bite e ki i nepli annan
kontrol. Lepep pe soufer, e promes eleksyon
nepli anmenn okenn konsolasyon. Seselwa,
annou zwenn ansanm e ansanm avek SNP,
annou sov nou pei. Se nou ki pou fer li.

Malgre lapli, siporter SNP ti desann an-gran nonm pou vin
siport nou demann kont pri lavi ki tro ser dan Sesel. SNP in
determinen, e an 201 1 nou pou fer sir nou ranport eleksyon
pou remet Sesel lo bon semen prosperite pour tou Seselwa. 

NOU PA POU ZANMEN LES TONBE! 



KOSTITISYON: Vyole le 5 Zen 77
MANZE : Lepep pe lager e i ser.
LATER:R1 pou Arab, fortin pou malere.
LATER LAGRIKIL TIR – 6000 ektar in
vin 600.
DROG: Sosyete in fini ganny anvai.
TRAVAYER ETRANZE: Zot pli enpor-
tan ki Seselwa
KARBIRAN: Logmantasyon 200%.
DEVALIASYON: Plis ki 50%.
LOGMANT ASYON SALER:Sef i gan-
nyen, pour malere sa i ‘imoral’
KAPIT ALIS: Zot ti pou partaz larises pei,
me ozordi tou SPUPin vin Kapitalis! 

SPPF: GIVE US A BREAK!

31 an apre ki p arti SPUP ti vyol
nou Konstitisyon dan en
koudet a, SPPF pe fer ekzak -

teman tou sa ki zot ti akiz
Gouvernman Prezidan Mancham pou
fer .  Sa mo ‘ liberasyon ’ ti zis en leskiz
pou andoy Seselwa dan en gran fern -
war kot son bann drwa imen e sivil ti
ganny siprimen. Ziska ozordi Seselwa
pa ankor vin lib dan son pei: servis
piblik i tro politize, medya nasyonnal i
anba kontrol SPPF , lapolis ek larme i
ganny servi pou teroriz lepep, sistenm
zidisyer p a endep andan e drwa imen i
ganny abize. 

Lo kote ekonomik, larises nou nasyon i

dan lanmen en pti group dimoun e
larest an popilasyon zis i travay san vwar
okenn prosperite. Anmezir ki sitiasyon
finansyel pei i agrave, sa lavi meyer ki
SPUPti promet, pe degrade anba SPPF .
Sistenm ledikasyon ek lasante pe fer fas

ek plis defi e gouvernman nap a solisyon.
Slogan “ Sesel pou Seselwa ” nepli t ande
anmezir ki bann pli zoli bout later pe al
dan lanmen etranze, nou bann zil pe dis -
paret p ar grap e Seselwa nap a drwa met
son lipye dan plizyer landrwa. Seselwa in

Musical chair
Ki pe pase dan kan larme rouz dan Lasanble?
Zansla in ganny lord pou sanz zot plas asize.
Madanm Charles in ganny tire obor SNP
akoz i koz byen avek lopozisyon. Ziska
Speaker i bezwen rode oli Adonis!
Malerezman sa zwe i apel tir dan moustas,
met dan labarb, me i reste plim menm.    

MLP vs MAR
Zafer i pli pir ki nou kwar i ete dan kan larme
rouz. Zalouzi fanm ant  Mme Potter avek M.
A. Rose i on. Rose in ganny degrade dan son
pozisyon asize pros obor Mme Potter. Potter
i zalou lentelizans Rose e i per i perdi son gro

lapey ek son loto. Rose in ganny mete
dan‘exit seat’. Potter i konnen ki Rose se
zonm Jj tandi ki li i zonm Tifrans. I per Rose
i vin Minis avan li. Watch this space!

Zet ek lipye,  ranmas ek labous
Apre ki zot in pous tou sa bann zenn kalifye
avek masters kot lanvironman, Joel Morgan
Mardi pase i a dir ek Lasanble ki fodre rod
plis dimoun avek degre pou vin enplimant
bann plan gouvernman an relasyon avek
sekirite manze dan pei. Vre zot in bite, zot
pouse apre zot rod ek lanmes goni.

Moniman R600,000
Tou dimoun pe rode ki pe arive kot stad lan-
mizik ti ete? Dapre konpran zot pe fer moni-
man Konstitisyon kot en paviyon pou flote.

Zis granit lo la pou kout gouvernman
R600,000. Sanmenm sa serye?

DA i abiz zanfan
En DAsid Mahé semenn pase lo grann rout
ti bat son pov pti zanfan miner ziska ki
limenm i ti tonm kriz . Napa betiz ki pa ti
sorti dan labous sa madanm. Nou demann
sosyal pou sey fer en lenvestigasyon ladan.
Ki leganzanp ou pe donnen?

Vey dan ou kastrol boy!
Depi kan MNAti vey dan kastrol leser? En
MNA dan lavil i pas son letan dan lakwizin
Ste. Elizabeth pou regarde ki leser pe kwi.
Akoz ou pa vey dan ou prop kastrol?
Atansyon kwiyer so lo sa fron! Akoz ou anvi
melanz leser dan ou politik sal 5 Zen!

Oli Prensip SPUP?

M algre ki SPPFpe koz lo lagrikiltir ,
Minis Morgan in dir ki SPPFpa
pou sanz son plan pou rann later

lagrikiltir . Sa ti ganny fer resorti tre kler an
referans avek later Lagrikiltir Au-Cap,  Anse
Royale ek Grand Anse, Mahé kot Gouvernman
in pran sa bann later pou konstri en laplenn
foutbol, liniversite ek lotel.

Malgre ki tou dimoun, enkli bann fermye pe
dir ki later lagrikiltir dan plato i donn plis ran-
man dan prodiksyon e sa kalite later pe de zour
an zour pe disparet, Gouvernman li i dir ki i
pou kontinyen avek son bann proze .

Ozordi lemonn pe fer plizyer konferans avek
bann Sef d’eta ensi ki bann konsernen avek
sekirite alimantasyon zisteman lo ki bann
mezir pou pran pou garanti sa bann komodite.

Isi Sesel reprezantan Gouvernman pe azir
tou le kontrer. SPPF i dir ki Gouvernman pa
pou retourn lo son desizyon vizavi later l’agrik-
iltir e ki ler en desizyon in ganny pran, zot pa
pare pou sanze e ki zot pou debout lo zot
desizyon. 

Sa kalite latitid i donn nou en lendikasyon
akoz nou pei pa vreman fer progre, me plito
gaspiyaz. Sa Gouvernman SPPF i met en kek-
soz dan son latet, e malgre tou dimoun i mon-
tre li bann defo dan son rezonnman, i kon-
tinyen fonse menm. Apre letan i bite, i dir ou ki
sa leksperyans ti bon!

Seselwa, kan eski nou pou konpran ki SPPF
napa en vre plan, e ki sa bann boug pe mazin
zis zot lekor? Ouver nou lizye pli gran. Regard
tou sa ki pe arive otour ou!

Konf izy on dan SPPF
I tre remarkab ozordi ki dan SPPFi

annan en kontradiksyon  e konfizyon
total, sirtou lo sa size ogmantasyon dan

lapey travayer.   Sa i en promes ki  SPPFti
fer avek lepep Seselwa  ki aprezan pe vin
koman en lenfirmite pour zot. Sa i ankor
enn parmi sa kantite promes vid SPPF. 

Jj i konnen ki lepep pou ziz li par son aksy-
on parey i kontan dir nou. Zis mazinen ki pan-
dan diskour leta lanasyon gouvernman ti
promet ki i pou fer vini ekspert sorti kot
Commonwealth  pou fer  revizyon saler pour
bann travayer servis piblik. Me apre  se prezi-
dan limenm ki vin dir nou lo televizyon ki i
iresponsab e imoral pou demann en ogmanta-
syon lapey pou travayer! 

Nou’n aprann ki zot pe travay lo sa revizy-
on par faz, me pa konnen si pou annan log-
mantasyon lapey. Lekel ki ou pou kwar? In ler
pour zot vin kler  e direk silvouple.  Aret  les
travayer dan dout. Aret bat latet travayer.

SPPF Pa Pou Sanze

Pas Partou

Kwa ki zot in libere?

Nou Pa Pou Zanmen Les T onbe!


